
[1] [k. 127] <Maydeburg a> Cumb Maydeburgensis civitas primo plantabatur, datum fuit 
incolis ipsius ius municipale iuxta ipsorum arbitrium. Extunc decreverunt eligere 
consules et scabinos, scabinos ad longa tempora et consules ad unum annum. Qui tunc 
iuraverunt, sicut nunc iurant, tria [s] seu alia, singulis annis, cum novi eliguntur, ius, 
honorem et fructum civitatis conservare et dilatare, quanto melius poterint, cum 
consilio seniorum civitatis.  

Consulesb hanc habent potestatem, qui iudicant super omnem forum 
defr[a]u[d]osumc [?] in comestibilibus et bibilibus, super iniustas pensas, mensuras 
et libras. Et qui in istis delinquit, hic suum ius tres marcas Sclavonicasc demeretur, que 
in numero faciunt triginta sex solidos. Consules inter se eligunt proconsulem 
et exponunt legale suum iudicium, quando volunt, cum consilio sapienciorum. 
De civitate et quidcumque tunc in iudicio fieri decreverint, hoc debet inviolabiliter 
observari. Si quis istud statutum infringit, hoc consules repetant. Qui ad iudicium non 
venerit, cum campana pulsator, solvet sex denarios. Sin autem sibi iudicium 
publicatum fuerit et tunc non venerit, quinque solidos demeretur. Si mensure alique 
aut pense minis parve sint aut iniuste, hoc consules bene repetant secundum 
decretum civitatis, aut recipiant melioracionem in emenda triginta sex solidorum. [e] 
 
a na górnym marginesie; b miejsce na ozdobny incipit C; c odczyt niepewny; d poprawione z Sclauicas; e kilka 
niezapisanych wersów 
 
[hasła: rajca, ławnik, rada, starsi, Magdeburg, cesarz, kadencja, miara, waga]  
 


